
Numru 13

Appell Civili Numru 40/2012/4 JVC

Martina Zerafa
V.

Rocco sive Ronnie Camilleri

1. Dan huwa appell tal-konvenut minn sentenza moghtija mill-Qorti tal-
Magistrati (Ghawdex), Gurisdizzjoni Superjuri, Sezzjoni Generali,
tal-10 ta’ Marzu 2015 li ikkundannatu jhallas lill-attrici nofs il-flus li
thallsu minn kont Ii I-partijiet kellhom flimkien biex inxtrat u giet

assikurata vettura, b’kollox ghaxart elef, sitt mija u euro u tmintax-il

3.

¢entezmu (€10,601.18), bl-imghax minn meta nfethet il-kawza sa

meta jhallas.

[I-fatti li wasslu ghal din il-kawza gew imfissra hekk fis-sentenza

appellata:

»... il-partijiet ghamlu zmien twil jghixu flimkien u tul dan iz-zmien
huma xtraw diversi proprjetajiet immobbli kif ukoll mobbli, u sabiex
jaghmlu dan kienu juzaw kontijiet bankarji kongunti fliema kontijiet
jirrizulta li tul is-snin gew depozitati flus miz-zewq partijiet. Fost dawn
il-proprjetajiet l-attrici ssostni li nxtrat il-vettura Subaru Forester bin-
numru ta’ registrazzjoni DBH 308 li izda giet registrata fisem il-
konvenut liema vettura nzammet minnu wara li I-partijiet ma baqghux
jghixu flimkien. L-attrici tghid li fil-mument li gew biex jixtru I-vettura
legalment infurmawha li I-vettura ma setghetx tigi registrata fuq it-tnejn
u a fol. 523 tal-process taghti spjegazzjoni ghalfejn il-vettura giet
registrata fisem Rocco Camilleri biss...

DO

»L-attri¢i ged tippretendi li la darba I-konvenut zamm il-vettura hija
ghandha tithallas lura I-flus kollha li hija nefqet ghax-xiri tal-vettura u |-
ispejjez inkorsi minnha fregistrazzjonijiet u assikurazzjoni tal-istess
vettura ... ... ... «

L-attrici ghalhekk fethet din il-kawza u talbet illi I-qorti “7. tordna lill-
konvenut ihallas lura lill-attrici ... l-ispejjez kollha Ii I-attri¢ci nefget
ghax-xiri tal-vettura fug indikata, u I-ispejjez minnha inkorsi

fregistrazzjonijiet u assikurazzjoni tal-istess vettura™.

[l-konvenut ressaq dawn l|-e¢cezzjonijiet safejn relevanti ghal din it-

talba:

»3. illi hija ... totalment opposta |-allegazzjoni tar-rikorrenti fis-sens li I-
attrici harget xi spejjez biex inxtrat il-vettura Subaru Forester, thallsu
kontijiet personali tieghu jew xi oggetti ohra appartenenti lill-esponenti.
Din l-allegazzjoni hija totalment inveritiera, u, kuntrarjament ghal dak
allegat, kien l-esponenti li hareg minn butu I-ispejjez kollha ghax-xiri ta’
din il-vettura, spejjez ohra relatati maghha u spejjez ohra tieghu in
generali. Huwa hareg ukoll l-ispejjez relatati ghall-ghixien kemm tieghu

1

L-attrici ghamlet talbiet ohira dwar beni ofra li tghid illi I-partijiet kellhom flimkien, izda
dawk it-talbiet ma humiex relevanti ghall-ghanijiet tal-appell. Ara para. 5, infra.

Martina Zerafa v. Rocco sive Ronnie Camilleri

u anki tar-rikorrenti Martina Zerafa ghal diversi snin. Fil-fatt, Martina
Zerafa ma hadmitx matul [-ahhar snin ta’ konvivenza ta’ bejn il-partijiet
u huma kienu jghixu unikament fuq il-pensjoni li I-esponenti kien
jir¢ievi minn barra minn Malta.

»4. illi minghajr pregudizzju ghall-premess, il-hlasijiet mitluba mir-
rikorrenti huma preskritti a tenur tal-artikolu 2156(f) tal-Kodi¢i Civili.«

B’nota li ipprezentaw flimkien fit-13 ta’ Frar 2014 il-partijiet ddikjaraw

»... huma waslu ghal transazzjoni ghal dak li jirrigwarda d-divizjoni tal-
proprjeta immobbli u tal-assi bankarji u pekunarji, kif ukoll tal-assi
mobbli salv il-vettura Subaru Forester bin-numru DBH 308, u dak kollu
illi jirrigwarda l-istess vettura, li ghandu jibga’ impregudikat u deéiz
fdin il-kawza.

»ll-partijiet transigew ukoll il-kap ta’ l-ispejjez, salv dak li ghandu
x’jagsam mal-kwistjoni tal-vettura msemmija.«

L-attrici ghalhekk cediet it-talbiet li ma jolqtux il-vettura.

Bis-sentenza li minnha sar I-appell I-ewwel gorti ddecidiet hekk:

»tichad I-e¢cezzjonijiet kollha tal-konvenut applikabbli ghas-seba’
talba u tilga’ s-seba’ talba attri¢i limitatament ghall-flus mahruga mill-
attrici ghax-xiri tal-vettura Subaru Forester, cioeé nofs il-flus imhallsa
mill-kont kongunt biex inxtrat kif ukoll ghal nofs is-somma mhallsa
bhala assikurazzjoni tal-vettura ghas-sena 2010;

»tiddikjara lill-konvenut debitur tal-attrici ghas-somma globali ta’
ghaxart elef, sitt mija u euro u tmintax-il ¢entezmu (€10,601.18) u
tordna lill-konvenut ihallas lill-attri¢i s-somma ta’ ghaxart elef, sitt mija
u euro u tmintax-il ¢entezmu (€10,601.18) bl-imghax mid-data tal-
prezentata tal-proc¢eduri odjerni sad-data tal-pagament effettiv.

»Bl-ispejjez (salv dawk ga transatti bejn il-partijiet) ghandhom jigu
sopportati mill-konvenut.«

ll-konsiderazzjonijiet li wasslu lill-ewwel qorti ghal din id-decizjoni

gew imfissra hekk fis-sentenza appellata:

»lkkunsidrat:

»llli I-konvenut, in suécint, fil-konfront ta’ din is-seba’ talba ec¢epixxa I-
preskrizzjoni ai termini tal-artikolu 2156(f) u cioe t-terminu ta’ hames
snin u li l-ispejjez kollha ghax-xiri tal-vettura hargu minn butu u li
ghalhekk ma hemm |-ebda somma dovuta lill-attrici. ll-konvenut sostna
wkoll fl-ec¢ezzjonijiet tieghu li I-partijiet kien ilhom ma jghixu flimkien
sa mis-sena 20009.

»L-attri¢i ged tippretendi li la darba I-konvenut zamm il-vettura hija
ghandha tithallas lura I-flus kollha li hija nefqet ghax-xiri tal-vettura u I-
ispejjez inkorsi minnha fregistrazzjonijiet u assikurazzjoni tal-istess
vettura. Il-konvenut min-naha tieghu filwaqt li ma jichadx li I-flus hargu
minn kont kongunt bejn il-partijiet isostni li I-flus li kien hemm fil-kont
kienu tieghu ghaliex ircevihom bhala pagamenti minghand ibnu ghall-
vettura precedenti li kellu, bhala somma meta spi¢¢a mix-xoghol u
hlas ta’ pensjoni.

»Jirrizulta inkontestat illi I-vettura nxtrat second-hand fis-sena 2003
ghas-somma ta’ disat elef liri Maltin (Lm9,000) u thallset f'seba’
pagamenti, l-ewwel wiehed max-xiri ghas-somma ta’ erbat elef u sitt
mitt lira Maltin (Lm4,600) permezz ta’ bank draft, hames pagamenti ta’
seba’ mitt lira Maltin il-wiehed (Lm700) u pagament wiehed ta’ disa’
mitt Lira Maltin (Lm900). L-ahhar pagament sar f'Settembru tas-sena
2003 u dan kien permezz ta¢-éekk numru 6 ghas-somma ta’ disa’ mitt
lira Maltin (Lm900). Il-pagamenti hargu kollha ghajr ghall-ewwel
wiehed minn kont kongunt bejn il-partijiet mal-Bank of Valletta
permezz ta’ cekkijiet. Dan huwa konfermat kemm minn Rocco
Camilleri fix-xhieda tieghu ... kif ukoll jirrizulta evidenti mill-kopja tac-
¢ekkijiet bil-pagamenti relattivi esebiti fl-atti ... Id-dokument a fol. 247
jikkonferma wkoll Ii [-ewwel c¢ekk li kien bank-draft ghas-somma ta’
erbat elef u sitt mitt Lira Maltin (Lm4,600) hareg fuq ordni ta’ Martina
Zerafa u mid-dokument a fol. 149 jirrizulta li I-flus ghalih hargu wkoll
mill-kont kongunt fit-28 ta’ Marzu 2003. Jigi rilevat li whud mic¢-¢ekkijiet
huma riportati aktar minn darba fdawn id-dokumenti. It-termini tal-
pagamenti tal-karozza jirrizultaw ukoll mid-dokument ... li jikkonsisti fil-
ftehim bejn LIACO Ltd u l-istess Rocco Camilleri datat 27 ta’ Marzu
2003. Dan id-dokument huwa ffirmat minn Rocco Camilleri izda mhux
minn Martina Zerafa.

»ll-Qorti tinnota li filwaqt li I-vettura in kontestazzjoni nxtrat fis-27 ta’
Marzu 2003 l-allegat xiri tal-vettura prec¢edenti ta’ Rocco Camilleri
minn ibnu ... sar fGunju 2003. Sal-ahhar ta’ Gunju 2003 kienu ga saru
l-ewwel pagament ta’ erbat elef u sitt mitt lira Maltin (Lm4,600) kif ukoll
tliet pagamenti ta’ seba’ mitt lira Maltin il-wiehed (Lm700) total ta’ sitt
elef u seba’ mitt Lira Maltin (Lm6,700). Ghalhekk huwa zgur li dan |-
ammont ma harigx mis-somma li Rocco Camilleri allegatament irCieva
minghand ibnu. Inoltre s-somma li allegatament ir¢ieva minghand min
kien jimpjega lil Rocco Camilleri a foll. 281 u 309 tal-process hija
datata 13 ta’ Awissu 2003. Sa dak in-nhar kien lahaq thallas ukoll il-
pagament ta’ Lulju 2003 ammontanti ghal seba’ mitt Lira (Lm700),
total sa dak in-nhar ta’ sebat elef u erba’ mitt Lira Maltin (Lm7,400).
Dan l|-ammont ghalhekk zgur li ma harigx mis-somma li Rocco
Camilleri r¢ieva fAwissu, 2003. Ghal dak li jirrigwarda pensjoni I-
konvenut prezenta dokumentazzjoni datata I-1 ta’ Di¢embru 2003 il
quddiem. ll-vettura sa dak iz-zmien kienet ga thallset u b’hekk huwa
owvju li I-flus ma gewx mill-pensjoni rizultanti minn dawn id-dokumenti.
ll-konvenut ukoll permezz ta’ dokument esebit a fol. 297 jipprova jaghti
spjegazzjoni dwar flus li dahlu fil-kont bankarju bin-numru 3632-3000-
552 liema kont infetah fl-14 ta’ Mejju 2004. Sa dak in-nhar il-vettura in
kwistjoni kienet ilha mhallsa u ghalhekk zgur li ma ntuzawx dawn il-flus
ghall-hlas taghha.

»llli I-konvenut jipprova jsostni I-verzjoni tieghu li I-pagamenti hargu
minn flus tieghu billi esebixxa d-dokument a fol. 278 li jikkonsisti fittra
datata 17 ta’ Frar, 2014 (cioe hdax-il sena wara li nxtrat il-karozza)
indirizzata lid-Director of Traffic fejn LIACO Limited, minn fejn inxtrat il-
vettura, tinforma lid-direttur li I-vettura thallset kollha minn Rocco
Camilleri u li ghalhekk il-vettura setghet tigi trasferita. Din il-qorti izda
ma tgisx din I-ittra bhala prova li I-flus effettivament thallsu unikament
minn Rocco Camilleri stante li I-iskop tal-ittra kien sabiex il-vettura tkun
tista’ tigi trasferita u sabiex isir hekk kien jehtieg li d-direttur jidentifika
fuq min kienet registrata |-vettura u ghalhekk tnizzel isem ‘Rokku
Camilleri’ ghaliex fil-fatt il-vettura kienet redistrata fug ismu u mhux
isem [-attri¢i. Kif inghad izda dan xejn ma jitfa’ dawl fuq dak i
effettivament gara dwar il-pagamenti hdax-il sena gabel u minn fejn
hargu I-flus.

»Min-naha l-ohra l-attri¢i ssostni fl-affidavit taghha li fil-kont kongunt in
kwistjoni kienu gew depositati I-flus taghha inkluz flus derivanti mill-
bejgh tad-dar taghha fil-Kanada u paga u dan meta l-partijiet gew lura
jghixu fil-Gzejjer Maltin u ghalhekk gabel ma nxtrat il-vettura de quo.

»llli nonostante dak kollu suespost, huwa evidenti ghall-qorti li, gew
minn fejn gew il-flus, dawn gew liberament depozitati fkont bankarju
kongunt bejn il-partijiet mill-istess partijiet minghajr riservi allura I-flus li
kien hemm fih ghandhom jitgiesu li kienu proprjeta tal-partijiet b’mod
ugwali.

»|lli minn dak suespost, jirrizulta pruvat sal-grad rikjest mil-ligi lil din il-
gorti li I-flus kollha biex thallset il-vettura Subaru Forester fis-sena
2003 thallsu kif isegwi:

»(1) is-somma ta’ erbat elef u sitt mitt lira Maltin thallset permezz ta’
¢ekk bank draft liema ¢ekk ghalkemm ordnat mill-attrici Martina Zerafa
jirrizulta mid-dokument a fol. 149 tal-process li hargu mill-kont kongunt
tal-partijiet;

»(2) s-somma rimanenti ta’ erbat elef u erba’ mitt Lira Maltin
(Lm4,400) thallset permezz ta’ ¢ekkijiet li hargu direttament mill-kont
kongunt tal-partijiet.

»F’dan l-istadju ssir referenza ghad-decizjoni fl-ismijiet Harry Saliba v.
Denise Caruana deciza mill-onorevoli Prim Awla tal-Qorti Civili fis-6 ta’
April 2006 (2603/1999/1 JRM) fejn dik il-gorti kienet studjat fir-reqga |-
kawzali ta’ kawza identika ghal dik odjerna, u ghamlet is-segwenti
osservazzjonijiet:

»“llli I-azzjoni mibdija mill-attur hija l-azzjoni sussidjarja maghrufa
bhala I-actio de in rem verso, li hija azzjoni moghtija lill-persuna
fdawk il-kazijiet fejn ma tistax titressaq azzjoni ex contractu. Din I-
azzjoni hija msejha sussidjarja ghaliex ma tistax tinbeda jekk
mhux wara li I-attur ikun fittex ghalxejn mod iehor lil min staghna
bi hsara tieghu jew jekk ma jintweriex li ma kien hemm |-ebda
azzjoni li setghet issir. Tista’ titressaq ukoll fejn jintwera li jkun
ghalxejn li l-attur l-ewwel jipprova jmexxi kontra d-debitur tieghu
fkaz, per ezempju, li dan ikun falla jew telag ghal kollox mill-
gurisdizzjoni;

»“llli I-azzjoni hija wkoll, u minhabba dak li ghadu kemm inghad,
wahda ekwitattiva. Kemm hu hekk, il-prin¢ipju li jmexxi din I-
ghamla ta’ azzjoni huwa dak li m’huwiex xieraq li persuna
tistghana bi hsara ta’ haddiehor (nemo [recte, nemini] licet

locupletari cum aliena iactura). Ghalhekk, il-limiti tal-azzjoni huma
[-qgies tal-vantagg li t-terza persuna tkun kisbet minhabba l-ispejjez
minfuga mill-parti attrici, u ghandha I|-mira li terga’ trodd I-
ekwilibriju bejn il-patrimonju ta’ min ikun staghna u dak tal-parti i
tkun ghamlet jew nefget spejjez biex dan ikun sehh. Billi din I-
azzjoni ghandha I-gherq taghha fl-istitut tal-kwazi-kuntratt, irid
jintwera li I-fatt huwa wiehed lecitu u volontarju u li minnu titnissel
obbligazzjoni, u li I-fatt ma jkunx sehh kontra I-projbizzjoni
espressa tal-parti nteressata;

»“[lli nghad ukoll li I-elementi li jsejsu I-azzjoni huma (a) li persuna
kisbet jew gieghda tikseb vantagg jew utilitd minhabba li xi gid ta’
haddiehor ghadda ghandha jew minhabba li xoghlijiet jew servizzi
twettqu fi hwejjigha bla ma sar il-hlas ghalihom jew b’mod li gew
iffrankati spejjez lill-parti li b’hekk tkun staghniet; (b) it-tnaqqis mill-
gid tal-parti I-ohra b'titolu lukrattiv; (¢) ir-rabta bejn it-thaqgis tal-
gid tal-parti I-wahda u z-zieda jew benefi¢c¢ju tal-parti I-ohra; (d) in-
nuqqas ta’ raguni li tiggustifika I-arrikkiment ta’ parti u I-“ftaqir” tal-
parti I-ohra u (e) li min laga’ ghandu |-hada jew is-servizz staghna
b’dik il-haga jew b’dak is-servizz.”

»llli l-elementi indikati mill-onorevoli Prim Awla ... jenhtiegu li jigu
ezaminati minn dina I|-gorti sabiex jigi stabbilit jekk attwalment
jirrizultawx jew le ghall-kaz odjern.

»Mill-fatti kif proposti, jirrizulta illi I-konvenut kiseb vantagg mill-gid tal-
attri¢i billi I-flus li permezz taghha thallset il-vettura uzata minnu u li
giet mizmuma minnu hargu minn kont kongunt bejn il-partijiet u b’hekk
nofs il-flus kienu proprjeta tal-attri¢i. ll-konvenut ibbenefika minn dan il-
fatt billi kellu I-vettura redistrata fug ismu u fil-pussess tieghu u
eventwalment meta ntemmet ir-relazzjoni inzammet minnu.

»L-ahhar element li I-gorti ghandha tezamina fir-reqqa hija r-raba’
indikatur ..., ossija n-nuqqas ta’ Justifikazzjoni tal-ftaqir ta’ wiehed,
ossija l-attrici, u l-arrikkiment ta’ l-iehor, ossija I-konvenut. Sal-mument
illi I-vettura nxtrat bejn il-partijiet sabiex tintuza minnhom it-tnejn stante
li kienu f'relazzjoni, ir-raba’ element ma jidhirx li huwa ppruvat. 1zda fil-
mument |i thassret ir-relazzjoni bejn il-partijiet tali gustifikazzjoni ma
baqghetx aktar ezistenti, billi I-hsieb wara x-xiri tal-vettura da parti tal-
attrici kien li din tigi uzata mit-tnejn u mhux li tittiehed u titgawda
unikament mill-konvenut kif fil-fatt gara a skapitu tal-attrici. Ghalhekk,
fdak il-mument, il-gustifikazzjoni ma baqghetx aktar wahda fattibbli
bir-rizultat li r-raba’ element fuq indikat jirrizulta li gie ppruvat wkoll.

»llli ghalhekk huwa car illi I-konvenut ha benefic¢ju minn ‘kwazi-
kuntratt’ illi sar bejn il-partijiet, meta l-attri¢i hareg flus ghall-vettura li
nxtrat ghall-benefi¢¢ju taz-zewq partijiet fir-relazzjoni taghhom, liema
benefic¢ju kien marbut ma’ tali fatt illi eventwalment sfaxxa meta r-
relazzjoni spi¢¢at u I-vettura nzammet mill-konvenut. Tali fatt,
ghalhekk, iwassal ghall-konkluzjoni illi kienet ukoll ben tajjeb waslet
ghalih il-Prim Awla tal-Qorti Civili fil-kawza hawn fuq ikkwotata illi:
“m’huwiex xieraq li persuna tistghana bi hsara ta’ haddiehor”; allura I-
konvenut huwa obbligat illi jrodd lura I-flus li harget |-attrici.

»lt-talba attri¢i hija ¢ara fejn hija ged titlob li tithallas I-ispejjez kollha li
nefget ghax-xiri tal-vettura in kwistjoni. La darba I-flus hargu minn kont
kongunt bejn il-partijiet jirrizulta li hija harget nofs is-somma cioé dik ta’
erbat elef u hames mitt Liri Maltin (Lm4,500) ekwivalenti ghal ghaxart

elef, erba’ mija u tnejn u tmenin Euro u tmintax-il ¢entezmu
(€10,482.18) u ghal dawn ghandu jaghmel tajjeb il-konvenut.

»llli fir-rigward tal-pretensjonijiet tal-attri¢i fug spejjez imhallsa ghall-
assikurazzjoni tal-vettura jigi rilevat li l-ircevuti esebiti ... jirrelataw ma’
assikurazjzoni tal-vattura li tithallas kull sena u dawn huma ghas-snin
2003, 2004, 2005, 2006, 2007 u 2008 cioe zmien meta l-attrici u I-
konvenut kienu ghadhom qged jirrisjedu flimkien u b’hekk ghamlu uzu
mill-vettura flimkien; ghalhekk ma jissusistix ir-raba’ element tal-actio
de in rem verso. Apparti minn hekk dawn kienu spejjez annwali li se
mai mal-iskadenza tas-sena in partikolari ma jibgaghlhom I-ebda
valur. 1l-gorti ma tqisx li l-attrici ghandha dritt ghar-rimbors ta’ dawn I-
ispejjez.

»Fir-rigward tal-assikurazzjoni ghas-sena 2010 ... |-attri¢i ssostni li s-
somma ta’ mitejn u tmienja u tletin Euro (€238) thallset mill-joint
account wara li giet imgieghla tiffirma ¢-cekk mill-konvenut u filfatt hija
kellha l-original tad-dokument. Dak iz-zmien il-partijiet ma kinux
ghadhom flimkien. Stante li |-vettura kienet registrata fisem Rocco
Camilleri huwa owvju li I-polza nharget fisemu biss izda x-xhud uriet
lill-gorti cheque stub tac¢-cekk bin-numru 62 datat 29 ta’ April 2010 i
jidher li hare§g fuq Compass Group. L-attri¢i ... spjegat li hija giet
indotta tiffirma ¢-cekk mill-kont kongunt ghalkemm ma kinux ghadhom
flimkien ghaliex il-konvenut insista maghha li |-vettura kienet ghadha
taghhom it-tnejn u li hi kien minghaliha li kienu ser jiftiehmu li jaghtiha
nofsha. Irrizulta izda konsegwentement li I-konvenut, meta nbighet xi
proprieta immobbli tal-partijiet, irrifjuta li jaghti sehem I-attri¢i mill-
vettura. ll-qorti tgis li la darba l-attrici ma ghamlitx uzu mill-
assikurazzjoni tal-vattura fl-2010 stante li I-vettura ma kinitx ghandha,
u la darba I-flus in kwistjoni hargu mill-kont kongunt, allura nofs dik |-
ispiza ghandha wkoll tigi ritornata lill-attri¢i u cioé is-somma ta’ mija u
dsatax-il euro (€119).

»Preskrizzjoni

»llli ghalkemm gie deciz li I-konvenut huwa debitur tal-attrici ghas-
somom hawn fuq indikati jongos izda li din il-gorti tikkunsidra I-
eccezzjoni mqajjma mill-konvenut tal-preskrizzjoni ta’ hames snin ai
termini tal-artikolu 2156(f) tal-Kap. 16 tal-Ligijiet ta’ Malta li jiddisponi:

»“L-azzjonijiet hawn taht imsemmija jaqghu bi preskrizzjoni bl-
eghluq ta’ hames snin:

»“(f) l-azzjonijiet ghall-hlas ta’ kull kreditu iehor li gej minn
operazzjonijiet kummerc¢jali jew minn hwejjed ohra, meta I-
kreditu ma jkunx jaga’, skont din il-ligi jew ligijiet ohra taht
preskrizzjoni agsar, jew ma jkunx jirrizulta minn att pubbliku.”

»ll-preskrizzjonijiet qosra huma kollha ec¢c¢ezzjonijiet ghar-regola
generali tal-preskrizzjoni li tinsab fl-artikolu 2143 tal-Kodiéi Civili.
Ghalhekk, bhal kull ecéezzjoni ohra, il-preskrizzjonijiet qgosra
ghandhom jinghataw interpretazzjoni restrittiva.

»Fil-kawza Giovanni_Saliba et v. Angelo Grech deciza mill-Qorti tal-
Appell fis-7 ta’ Frar 1949, inghad li fejn fl-artikolu 2156(f) jinghad
“ghall-hlas ta’ kull kreditu iehor ...” dik il-kelma “iehor” turi bi¢-car illi |-
legislatur qieghed jikkommetti din id-dispozizzjoni mas-sezzjonijiet
precedenti, fejn huma indikati krediti specifi¢i u ghalhekk dak il-kreditu
ghandu jkun eiusdem generis skont ir-regola komunement accettata

fil-gurisprudenza. U fdin il-kawza saret referenza wkoll ghal Spiteri v.
Petrococchino et deciza mill-Qorti tal-Kummer¢ fid-9 ta’ Jannar 1919.

»Huwa ghalhekk prinéipju stabbilit fil-gurisprudenza li I-preskrizzjoni
taht l-artikolu 2156(f) hija soggetta ghal interpretazzjoni eiusdem
generis. Ghaldagstant, il-kelma “kreditu”, minhabba fir-restrizzjoni tar-
regola ta’ interpretazzjoni ta’ eiusdem generis, tigbor fiha biss jeddijiet
li huma ta’ l-istess natura bhal jeddijiet I-ohra msemmija fl-artikolu
2156. F’dan il-kuntest, ta’ min ighid li |-ebda wiehed mill-krediti
msemmija fl-artikolu 2156 ma huwa kreditu ta’ obbligazione di fare,
imma huma kollha obbligazzjonijiet ghall-hlas ta’ flus.

»Fil-kaz in ezami s-seba’ talba attrici hija ¢ara fejn hija ged titlob i tigi
likwidata s-somma minfuga minnha ghax-xiri tal-vettura u l-ispejjez
inkorsi fregistrazzjonijiet u assikurazzjoni tal-istess vettura. Ghalhekk
huwa ¢ar li dak li ged titlob I-attri¢i huwa I|-hlas lura ta’ flus u b’hekk
huwa suggett ghall-preskrizzjoni msemmija mill-konvenut ai termini tal-
artikolu 2156 (f) tal-Kap. 16 tal-Ligijiet ta’ Malta.

»Fir-rigward tas-somma ta’ mija u dsatax-il euro (€119) rapprezentanti
nofs l-ispiza tal-assikurazzjoni tas-sena 2010 jirrizulta lil din il-qorti li
mhix preskritta bil-perjodu ta’ hames snin indikat mill-konvenut stante li
I-kawza nfethet u giet notifikata lii Rocco Camilleri fis-sena 2012.
Ghalkemm l-attrici ssemmi fir-rikors guramentat li kien hemm xi ittri
ufficjali li gew notifikati lill-konvenut ma tressqget |-ebda prova taghhom
fl-atti u ghalhekk din il-gorti ma tistax tiehu konjizzjoni taghhom.

»llli fir-rigward ta’ nofs is-somma mhallsa ghall-vettura ma hemmx
kontestsazzjoni li I-ahhar pagament hareg mill-kont kongunt fSettem-
bru tas-sena 2003 cioé kwazi tnax-il sena gabel infethet il-kawza. |zda
dan ma ffissirx li t-terminu ta’ preskrizzjoni ghad-debitu tal-konvenut fil-
konfront tal-attrici ghas-somma rapprezentanti nofs kemm inxtrat il-
vettura beda jiddekorri fil-mument li din thallset.

Pt e e I-preskrizzjoni tibda tiddekorri minn dakinhar li I-azzjoni tista’
tigi ezerc¢itata:

»L-istess jinghad fil-kaz odjern. Din il-qorti hija obbligata li tindaga
meta twieldet I-obbligazzjoni tal-konvenut li jhallas lura lill-attri¢i u meta
twieled id-dritt relattiv tal-attri¢i li tagixxi kontra tieghu abbazi tal-
kawzali odjerna. Jirrizulta lil din il-gorti li meta nxtrat il-vettura mill-kont
kongunt tal-partijiet, il-partijiet kienu jirrisjedu flimkien u I-vettura kienet
isservi I-bzonnijiet tat-tnejn u ghalhekk fdak il-mument ma kien hemm
I-ebda intendiment min-naha jew minn ohra li xi parti jew ohra kellha
thallas lura nofs is-somma mhallsa fuq il-vettura. F'dak il-mument
langas ir-raba’ element tal-actio in rem verso ma kien jissussisti kif ga
nghad aktar ’il fuq fdin id-decizjoni. L-obbligazzjoni tal-konvenut li
jhallas lura nofs il-flus mhallsa ghall-vettura emaniet fil-mument |i |-
partijiet ma baqghux flimkien u huwa zamm il-vettura ghalih. Huwa
wkoll fdan il-mument i twieled id-dritt tal-attrici li titlob ir-rimbors
minghand il-konvenut u cioé d-dritt tal-azzjoni actio in rem verso.
Jirrizulta lill-gorti li dan kien fxi mument fis-sena 2009, cioé s-sena fejn
ex admissis mill-konvenut fl-e¢cezzjonijiet tieghu I-partijiet ma
baqghux jirrisjedu flimkien. Ma jirrizultax mill-atti lil din il-qorti d-data
prec¢iza meta |-partijiet ma baqghux jirrisjedu flimkien izda anki jekk
wiehed jikkalkula mill-1 ta’ Jannar 2009 sad-data li giet prezentata I-
kawza quddiem din il-qorti nhar il-25 ta’ Mejju 2012 jirrizulta li I-perjodu
dekors kien ta’ madwar sentejn u hames xhur u I-perjodu ta’ hames

snin indikat fl-artikolu 2156(f) tal-Kap. 16 tal-Ligijiet ta’ Malta ma kienx
ghadu skada. Ghaldagstant jirrizulta lil din il-gorti li I-pretensjoni tal-
attrici ghas-somma ta’ ghaxart elef, erba’ mija u tnejn u tmenin Euro u
tmintax-il centezmu (€10,482.18) f'termini tal-ligi mhiex preskritta.«

[l-konvenut appella b’rikors tas-27 ta’ Marzu 2015 i ghalih I-attriCi

wiegbet fit-18 ta’ Novembru 2016.

Fl-ewwel aggravju tieghu I-konvenut ighid illi s-sentenza moghtija
mill-ewwel qorti ghandha tithassar ghax |-e¢¢ezzjoni tal-preskrizzjoni
ma Jietx deciza fkap separat mill-e¢cezzjonijiet |-ohra mgajjma
minnu, kif irid l-art. 730 tal-Kodic¢i ta’ Organizzazzjoni u Proc¢edura

Civili.

Tassew illi I-art. 730 tal-Kodiéi ta’ Organizzazzjoni u Procedura Civili
jrid illi 1-e¢¢ezzjoni ta’ preskrizzjoni tigi deciza b’kap ghalih, gabel jew

flimkien mas-sentenza fuq il-meritu.

Huwa minnu wkoll illi I-ewwel qorti iddecidiet li “tichad I-e¢¢ezzjonijiet
kollha tal-konvenut applikabbli ghas-seba’ talba ...” bla ma semmiet

espressament |-e¢cezzjoni ta’ preskrizzjoni.

Dak li jrid l-art. 730 tal-Kodi¢i ta’ Organizzazzjoni u Proéedura Civili,
izda, ma hijiex xi haga formalistika, bhallikieku taghmel differenza
ghal jekk tiswiex jew le s-sentenza li tghid “tichad l|-ec¢ezzjonijiet
kollha tal-konvenut” flok li tghid “tichad |-ec¢¢ezzjonijiet kollha tal-
konvenut, fosthom dik ta’ preskrizzjoni”. Dak li trid il-ligi mhix forma
ta’ kliem izda li xi ec¢ezzjonijiet, fosthom dik ta’ preskrizzjoni, jitgiesu
ghalihom, kif fil-fatt gara fdan il-kaz fejn l-ewwel qorti gieset I-

eccezzjoni ta’ preskrizzjoni f'parti ghaliha tas-sentenza.

Barra minn hekk, l-art. 790 tal-Kodi¢i ta’ Organizzazzjoni u Pro-
¢edura Civili ighid illi:

»790. Meta quddiem qorti fi grad ta’ appell tingieb 'il quddiem
eccezzjoni tan-nullita tas-sentenza appellata, dik I-e¢¢ezzjoni ma
ghandhiex tintlaga’ jekk is-sentenza tkun gusta fis-sustanza taghha,
hlief jekk l-e¢¢ezzjoni tkun ibbazata fuq nuqqas ta’ gurisdizzjoni jew
fug nuqgqas ta’ ¢itazzjoni, jew fuq illegittimita ta’ persuna jew fuq li s-
sentenza tal-ewwel gorti hija extra petita jew ultra petita jew fuq kull
difett iehor li jippregudika I-jedd ta’ smigh xieraq.«

Din il-qorti ghalhekk ma hijiex mizmuma milli tqgis jekk is-sentenza
fis-sustanza taghha hijiex gusta, kif kien ikun il-kaz li kieku kellha
tilga’ l-e¢tezzjoni preliminari ta’ nullita. Ghalhekk dan [-ewwel

aggravju tal-konvenut huwa michud.

It-tieni aggravju wkoll huwa wiehed ta’ nullita tas-sentenza appellata,
ghax l-appellant ighid illi s-sentenza ghandha tithassar ghax ultra

petita. Ifisser dan it-tieni aggravju tieghu hekk:

»Fit-tieni lok ... l-esponenti jissottometti li d-decizjoni tal-ewwel gorti
hija kompletament ultra petita. B'mod evidenti ghall-ahhar, |-ewwel
gorti marret oltre I-parametri tat-talbiet attrici. Minn qari tar-rikors
guramentat, jirrizulta li I-attri¢i ressqet kawza purament ta’ divizjoni,
fejn talbet Ii jigu divizi I-assi mobbli u immobbli mizmuma in komun
bejn il-partijiet; li jigu ritornati fil-pussess taghha I-beni taghha
personali u finalment talbet sabiex tigi moghtija mill-konvenut il-flus li
hija nefqet ghal xiri tal-vettura Subaru Forster. Fil-premessi ta’ dan ir-
rikors guramentat, fl-ebda hin ma kien hemm xi riferenza ghall-fatt li
kien hemm xi allegazzjoni ta’ arrikkiment ingust da parti tal-konvenut
esponenti. L-esponenti jkompli jissottometti li fl-ebda waqt ta’ din il-
kawza, ma gie b’xi mod ikkjarifikat mill-attrici illi din l-azzjoni ma kinitx
wahda ta’ divizjoni izda kienet ukoll wahda ta’ arrikkiment ingust jew
indebitu.

»llli minkejja li t-talbiet kienu tant ¢ari fis-sens li din kienet azzjoni de
communi dividendo, l-ewwel onorabbli gorti ddecidiet li tgis din il-
kawza bhala |-actio de in rem verso u in fatti I-istess gorti ghaddiet
biex ... taghmel referenza ghall-gurisprudenza fuqg l-actio de in rem
verso u l-elementi li kellhom jigu ppruvati fazzjoni ta’ din in-natura.
Sussegwentement, l-ewwel gorti ghaddiet biex ghamlet evalwazzjoni
tal-fatti ta’ dan il-kaz fid-dawl ta’ tali elementi rikjesti fl-actio de in rem
Verso.

»Fil-fehma umli tal-esponenti, din il-qorti ma setghet qatt taghti
decizjoni bbazata fuq I-elementi tal-actio de in rem verso meta |-kawza

10



Martina Zerafa v. Rocco sive Ronnie Camilleri

kienet kjarament dik ta’ sempli¢i divizjoni. Tajjeb f'dan l-istadju jigi
sottolinjat li din il-kawza hija distinta mill-actio familise erciscundae fejn
fazzjoni ta’ dik in-natura jistghu jigu ezaminati kwistjonijiet ohra li
ghandhom x’jagsmu ma’ tali divizjoni. Din il-kawza hija kawza ta’
divizjoni sempli¢i u ghalhekk, l-ewwel qorti ma setghet fl-ebda lok
tidhol fi kwistjonijiet ofra li jistghu jkunu konnessi ma’ din id-divizjoni
bhalma ghamlet fdan il-kaz.

»Huwa prin€ipju sagrosant li |-gudikant Ccivili ghandu fl-ghoti tas-
sentenza joqghod rigorozament fil-limiti tal-kontestazzjoni ta’ bejn il-
partijiet. U huwa ben risaput li s-sentenza tal-gorti ghandha tirrispekkja
t-talba tal-attrici unikament fid-dawl tan-nota ta’ ecéezzjonijiet tal-
konvenuti. ll-gurisprudenza Maltija hija kategorika ghall-ahhar billi
teskludi I-possibilita li I-qorti tiddeciedi barra mill-kontestazzjoni ta’ bejn
il-partijiet. ... ... ...

»Fil-fatt, kif inghad, din il-kawza hija wahda purament ta’ divizjoni, u
ma giet bl-ebda mod prezentata bhala konsistenti factio de in rem
verso. Gialadarba ma tikkonsistix factio de in rem verso, I-Ewwel
Onorabbli Qorti ma setghetx titrattaha bhala tali, u kwalunkwe
decizjoni moghtija minnha f'dan is-sens hija ultra petita, u annullabbli
minn din I-Onorabbli Qorti ta’ I-Appell.«

17. Sentenza tkun ultra petita jekk taghti aktar minn dak mitlub. Barra
mit-talbiet ta’ qsim ta’ proprjetda komuni — li l-ewwel qorti ma
gisithomx ghax dawk it-talbiet gew ¢eduti wara transazzjoni — kien
hemm talba biex il-qorti “tordna lill-konvenut ihallas lura lill-attrici ...
I-ispejjez kollha Ii I-attri¢i nefget ghax-xiri tal-vettura fuq indikata, u I-
ispejjez minnha inkorsi fregistrazzjonijiet u assikurazzjoni tal-istess
vettura”. Din ma hijiex talba ghal gsim ta’ proprjeta komuni izda talba
ghall-hlas ta’ flus li harget I-attri¢i ghal haga li zammbha I-konvenut. L-
ewwel gorti gieset li I-attrici tassew harget dawk il-flus biex inxtrat
hada li zammha I-konvenut, u ghalhekk il-fatti li irrizultaw lill-qorti
waqghu fil-parametri tat-talba tal-attrici. Meta sabet hekk, |-ewwel
gorti ikkundannat lill-konvenut ihallas lill-attrici dak li talbet, xejn
aktar. Li ghamlet il-qorti kien li poggiet il-kawzali proposta mill-attrici

— li harget flus ghal hadga li zammha I-konvenut — fil-kuntest tad-

disposizzjonijiet relevanti tal-ligi, u meta sabet li dik il-kawzali

tirrizulta mill-fatti lagghet it-talba kif maghmula fir-rikors.

Meta tqis dak li talbet l-attrici u tgabblu ma’ dak li ordnat I-ewwel
gorti fis-sentenza appellata, issib li dak li nghata kien sewwasew dak

li ntalab, u ma hemm xejn ultra petita fis-sentenza appellata.

It-tieni aggravju tal-konvenut, li |-qorti tgisu x’aktarx fieragh, ghal-

hekk, mhux gieghed jintlaga’.

Fit-tielet aggravju |-konvenut ighid illi r-rikors mahluf tal-attri¢i u s-
sentenza moghtija fugu ma jiswewx ghaliex “azzjoni ta’ divizjoni
sempli¢i u l-actio de in rem verso huma Zzewq azzjonijiet ben
separati u distinti minn xulxin u ghalhekk ma jistghux jitressqu

fkawza wahda”.

Se mai din l-e¢¢ezzjoni kellha titressaq bhala ec¢¢ezzjoni fit-twediba,
u mhux titqajjem f'dan I-istadju, ladarba hija effettivament ec¢¢ezzjoni

ta’ nullita tar-rikors mahluf u mhux biss ta’ nullita tas-sentenza.

F'kull kaz, ma hemm xejn inkompatibbli bejn talba ghall-qgsim ta’
proprjeta komuni u talba ghall-hlas ta’ sehem I-attri¢ci mill-flus biex
inxtrat proprjeta bil-hsieb li tkun komuni u li ma tistax tingasam u li I-
konvenut zammha ghalih, u ma hemm xejn li jfixkel id-dritt ta’ difiza
tal-konvenut. Ma hemm xejn mela li jzomm milli t-talbiet isiru flimkien
ladarba ma jwasslu ghal ebda inkonsistenza jew ambigwita. Kull ma
kien isehh li kieku giehged ighid sew il-konvenut appellant hija

multipli¢ita inutli ta’ kawzi.

Barra minn hekk, ukoll likieku ma setghux isiru t-talbiet flimkien — li
ma huwiex il-kaz — it-talbiet ghall-gsim tal-proprjeta gew c¢eduti u
fadal biss it-talba ghall-hlas ta’ sehem [-attrici mill-flus li thallsu biex
inxtrat il-vettura li zamm il-konvenut, u dik it-talba ¢ertament ma

hijiex inkonsistenti maghha nfisha.

Dan it-tielet aggravju tal-konvenut appellant, li I-qorti tgisu x’aktarx

fieragh, ukoll ghalhekk huwa jigi michud.

Dan it-tielet aggravju tal-konvenut appellant, ghalhekk, ukoll mhux

ser jintlaga’.

Fir-raba’ aggravju |-konvenut ighid illi t-talbiet tal-attrici ghandhom
jigu michuda minn din il-qorti ghax l-azzjoni li fethet hija Zbaljata.

Ifisser dan ir-raba’ aggravju tieghu hekk:

»Fir-raba’ lok ... huwa sottomess li fil-verita, bil-mod kif spjegat il-fatti I-
attrici waqt is-smigh tal-provi, it-tieni azzjoni proposta minnha — li I-
esponenti ma kienx jaf biha — ma kellhiex tkun wahda ta’ de in rem
verso izda kellha tkun wahda ta’ prestanome. Fil-fatt, skond kliemha, I-
intenzjoni ta’ bejn iz-zewq partijiet kienet sa mill-bidu dik li I-vettura
tkun tappartjeni liz-zewg partijiet, izda billi ma kienx possibbli li din tigi
registrata fisem iz-zewg persuni, allura hija giet registrata fisem il-
konvenut, bl-intendiment li din kienet tappartjeni lit-tnejn.

»Fil-fatt, hija xehdet:

»“ll-vettura bilfors kellha tinxtara, mhux tinxtara fuq ismu, skuzani,
il-vettura xtrajnieha t-tnejn ma’ xulxin imma xhin gejna biex
naghmlu r-registration dik hemm Norbert dakinhar, is-sales
person, jiena was very upset ghax jiena ma nafx il-procedura li ma
tistax issir fuq zewg ismijiet ir-registration.”

»lssa @aladarba hija sostniet dan il-fatt li I-vettura nxtrat ghat-tnejn
mill-kont kongunt tal-partijiet, dan ma kienx kaz fejn il-vettura nxtrat
ghall-attur biss, fliema kaz setghet possibilment issir I-azzjoni de in
rem verso. Galadarba I|-vettura nxtrat bhala appartenenti liz-zewg
persuni, izda fisem il-konvenut, ma setax jitgies li I-konvenut ghamel
xi arrikkament inqust a dannu ta’ l-attri¢i. Izda seta’ semmai jigi
argumentat li |-vettura in kwistjoni kienet ged tigi mizmuma mill-
konvenut bi prestanome.

»Ghaldagstant, jekk, fdan il-kaz, I-attrici verament ipprosegwiet bl-
azzjoni de in rem verso, allura hija pprocediet bl-azzjoni zbaljata fil-
kuntest tal-fatti tal-kaz kif esposti minnha.«

Li gara hu illi I-vettura nxtrat fisem il-konvenut izda ghall-uzu tat-
tnejn. Meta izda I-partijiet infirdu u I-vetturi beda jingeda biha I-
konvenut biss, kien xieraq illi I-konvenut ipatti ghall-vantagg li kien
gieghed jiehu meta vettura mixtrija bil-flus tat-tnejn beda jingeda
biha hu wahdu. L-attri¢ci ma hijiex gieghda titlob sehem mill-vettura, u
ma hijiex gieghda tghid illi ghandha sehem fil-proprjeta tal-vettura
ghax meta xtraha fuq ismu I-konvenut kien gieghed jidher bhala
prestanome ghaliha ghal nofs indiviz; li gieghda titlob hu li tinghata

lura sehemha mill-flus i nhargu biex inxtrat il-vettura.

Ma hu minnu xejn, ghalhekk, dak li jghid il-konvenut illi I-azzjoni
kellha tkun dik ghal dikjarazzjoni li fuqg il-kuntratt ghax-xiri tal-vettura
deher bhala prestanome ghall-attrici, u I-aggravju huwa ghalhekk

michud.

Fil-hames aggravju I-konvenut ighid illi I-flus li bihom inxtrat il-vettura
kienu “interament flus appartenenti lill-konvenut.” Ifisser dan il-

hames aggravju tieghu hekk:

»Fil-hames lok ... I-esponenti jissottometti li fi kwalunkwe kaz I-ewwel
gorti ma kellhiex tasal ghall-konkluzjoni raggunta minnha fis-sens li |-
konvenut kellu jigi ordnat ihallas nofs il-flus biex inxtrat il-vettura u nofs
is-somma mhallsa bhala assikurazzjoni tal-vettura ghas-sena 2010.
Huwa sottomess li biex waslet ghal din il-konkluzjoni I-ewwel onorabbli
gorti ghamlet interpretazzjoni u applikazzjoni skorretta tal-principji
applikabbli ghall-azzjoni de in rem verso biex waslet ghal din il-
konkluzjoni.

»Issa fil-kaz odjern ma gew bl-ebda mod pruvati mill-attri¢i |-elementi
... li hija kellha ne¢essarjament tipprovi biex tissu¢¢edi [sic] azzjoni de
in rem verso. Specjalment, ma gie bl-ebda mod pruvat minnha li I-flus

li bihom inxtrat il-vettura in kwistjoni u saru il-pagamenti in kwistjoni
gew minn hidmietha. Min jallega jrid jipprova, u fin-nuggas ta’ tali
prova ma tistax tigi milqugha l-azzjoni tieghu.

»Min-naha |-ohra, mix-xhieda prodotta mill-esponenti, irrizulta b’mod
c¢ar illi I-hlas ta’ din il-vettura in kwistjoni sar minn flus appartenenti lill-
esponenti. In fatti, fix-xhieda tieghu moghtija fit-2 ta’ Lulju 2014, |-
esponenti spjega illi huwa kien hallas ghal din il-vettura (i) in parti minn
ammont ta’ flus li kien inghata mit-tifel tieghu in segwitu ghall-bejgh ta’
vettura ohra ta’ I-esponenti tal-marka Volvo; u (i) in parti minn ammont
ta’ flus li huwa kien ir¢ieva mill-post tax-xoghol tieghu. Gie ppruvat
ukoll Ii matul [-ahhar snin tal-konvivenza ta’ bejn il-partijiet, kien I-
esponenti biss li kellu introjtu regolari (li kien jir¢ievi bhala pensjoni)
liema introjtu kien jigi depozitat fil-kont kongunt tal-partijiet wara li parti
minnu jintuzaw ghall-bzonnijiet ta’ kuljum tal-partijiet. Dan kollu gie
spjegat b’mod dettaljat u kkorraborat b’dokumenti li gew spjegati waqt
ix-xhieda tal-esponenti tat-2 ta’ Lulju 2014.

»Ghalhekk, minn tali provi, kellu jirrizulta b’mod mill-aktar evidenti li |-
flus li ntuzaw biex giet akkwistata din il-vettura kien interament flus
appartenenti lill-konvenut. Huwa minnu li I-flus inhargu Ikoll minn kont
kongunt tal-partijiet izda |-konvenut spjega li I-flus li kien hemm fl-
istess kont kongunt kienu flus li kienu tieghu u li huwa kien iddepozita
f'dan Il-istess kont kongunt. Min-naha |-ohra I-attri¢ci ma allegatx u iktar
minn hekk ma ppruvatx li dawn il-flus gew frott ta’ xoghol taghha u
ghalhekk minn hidmietha. Ghalhekk, I|-attrici ma kienet intitolata ghal
ebda rimborz ta’ xi ammonti ta’ flus.«

L-ewwel qorti fissret fid-dettal ghala ma jistax ikun illi I-flus biex
inxtrat il-vettura gew minn fejn ighid li gew il-konvenut, u wriet kif il-
prezz ghax-xiri tal-vettura kien ga fil-parti I-kbira mhallas meta dahlu

I-flus li I-konvenut ighid li bihom hallas il-prezz tal-vettura.

Barra minn hekk, jidher illi |-partijiet fiz-zmien relevanti meta kienu
jghixu flimkien — u ghalhekk il-kontribut ta’ kull parti ghall-hajja
komuni ma kinitx bilfors u dejjem fi flus biss — kienu jitfghu d-dhul
taghhom f’but wiehed, tant illi I-kont bankarju kien fisem it-tnejn. II-
flus fdak il-kont ghalhekk kienu jitgiesu tat-tnejn, b’'mod li kull parti
kellha nofs il-bilan¢. Din il-qorti ghalhekk tagbel ma’ dak li qalet I-
ewwel qorti illi “gew minn fejn gew il-flus, dawn gew liberament

depozitati fkont bankarju kongunt bejn il-partijiet mill-istess partijiet

32.

33.

34.

minghajr riservi allura I-flus li kien hemm fih ghandhom jitgiesu li
kienu proprjeta tal-partijiet b’mod ugwali”. Ma hijiex korretta ghal-
hekk I-asserzjoni tal-konvenut illi I-prezz tal-vettura thallas minn flus

li kienu tieghu biss, u I-aggravju relativ huwa ghalhek michud.

Is-sitt aggravju jolqot i¢-Cahda tal-eccezzjoni ta’ preskrizzjoni. II-
konvenut ighid illi z-zmien ta’ hames snin tal-preskrizzjoni tant I-art.
2156(f) tal-Kodi¢i Civili beda jghaddi minn meta nxtrat il-vettura fis-
sena 2003 u mhux meta ntemmet ir-relazzjoni ta’ bejn il-partijiet fis-

sena 2009.

L-attrici gieghda tippretendi li jintradd lilha sehemha minn flus i
hargu biex inxtrat vettura biex jingdew biha hi u I-konvenut u li izda
ma baqghetx tista’ tingeda biha hi wara li nfirdu u beda jingeda biha
I-konvenut wahdu. Ovvjament, i kieku l-attrici fethet il-kawza qabel
ma |-partijiet infirdu — u ghalhekk meta kienet ghadha tingeda hi
wkoll bil-vettura u I-konvenut ma kien gieghed jiehu ebda vantagg li
ma Kinitx tiehu hi wkoll — [-azzjoni taghha ma kinitx tirnexxi; I-azzjoni
kif proposta setghet tinbeda biss wara li I-partijiet infirdu, u huwa

ghalhekk illi I-preskrizzjoni minn dakinhar bdiet tghaddi?.

Minn meta nfirdu I-partijiet fl-2009 sa meta nfethet il-kawza fl-2012
ma ghaddewx hames snin u ghalhekk ghamlet sew I-ewwel qorti |i

¢cahdet |-e¢cezzjoni. L-aggravju huwa ghalhek michud.

2

Art. 2137, Kod. Civ.

35. Is-seba’ u l-ahhar aggravju tal-konvenut jolqgot il-quantum tal-hlas

ordnat mill-ewwel qorti, u gie mfisser hekk:

»Finalment, l|-esponenti jissottometti li, anke Ili kieku kellha tigi
milqugha t-talba tal-attri¢i fir-rigward tal-actio de in rem verso, ... |-
ewwel gorti ma setghet qgatt tordna I-hlas lura lill-attri¢i tal-flus kollha
minfuqa ghax-xiri tal-vettura, u addirittura ghall-hlas ta’ assikurazzjoni
fugha.

»lssa dan il-kaz si tratta minn vettura li meta giet promossa |-kawza
odjerna kellha valur irrizorju. Min-naha |-ohra I-hlas ta’ assikurazzjoni
fugha llum m’ghandha valur ta’ xejn.

»Meta |-partijiet kienu ged jaghmlu I-finali trattazjoni din il-kawza, |-
ewwel onorabbli gorti stagsiet lill-attri¢i dwar jekk hija pproducietx provi
tal-valur tal-vettura meta giet promossa |-kawza jew meta I|-partijiet
infirdu. Peress li I-attri¢i rrispondiet li hija ma pproducietx tali stima,
jidher li I-qorti ppremjatha billi addirittura allokatilha mhux biss rimbors
tal-flus zborsati ghax-xiri tal-vettura, izda wkoll il-flus zborsati ghall-
assikurazzjoni.

»Madanakollu, kif inghad, dak li kellha tqgis il-qorti kien il-valur tal-
vettura meta giet promossa |-kawza u mhux l-ispejjez inkorsi, u, fin-
nuqqas ta’ tali provi, it-talbiet attri¢i kellhom jigu mi¢huda.

»Minghajr pregudizzju ghall-premess ukoll, huwa sottomess ukoll I-
ewwel gorti kellha tiehu in konsiderazzjoni I-fatt li din il-vettura serviet
ta’ uzu liz-zewg partijiet inkluza lill-attri¢i, sakemm I-partijiet baqghu
flimkien.

»Ghalhekk, mhuwiex gust u lanqas ekwu li |l-ewwel qorti ordnat li
jithallsu [-ammonti kollha li allegatament I-attri¢i hallset ghal din il-
vettura minghajr ma hadet in kunsiderazzjoni li din il-vettura ghamlet
zmien titgawda mill-istess attri¢i u issa I-valur taghha nizel konsider-
evolment.

»In fatti, f'’kaz li I-aggravji fuq riferiti jigu mi¢huda, u fil-fehma ta’ din il-
gorti jirrizulta li verament huwa dovut xi ammont mill-esponenti lill-
attrici, wiehed ghandu jqis fl-aghar ipotezi ghall-esponenti I-valur tal-
vettura fi zmien meta spi¢cat ir-relazzjoni ta’ bejn il-partijiet u fl-ahjar
ipotezi ghall-esponenti I-valur tal-vettura fi zmien meta Jiet intavolata
din il-kawza.«

36. L-attri¢i wiegbet hekk:

S, [l-vettura kienet legalment proprjeta tal-konvenut u ghalhekk
kull gid u deni kien isejjan lill-konvenut qua sid. Similment kwalsiajsi
depreciation kienet fuq il-konvenut u l-attri¢i li semplicement harget il-
flus ma setghetx tkun soggetta ghal xi forma ta’ depreciation. Meta |-
koppja isseparat il-konvenut ha Il-vettura ghax insista li hu sidha u I-
attrici ma setghet taghmel xejn dwar dan. Ghalhekk kwasijasi
benifikati jew nuqgasijiet kellhom jinkombu unikament fuq il-konvenut.
Is-somma li harget I-attrici ma kienet legalment soggetta ghal ebda

37.

38.

39.

40.

forma ta’ riskju. U ghaldagstant Il-attrici kienet legalment korretta kif di
pit gablet maghha I-ewwel onorabbli gorti illi titlob dak kollu li harget.«

Dan l-argument tal-attrici ma huwiex kompatibbli ma’ dak deciz dwar
l-aggravju ta’ gabel dan. Meta I-partijiet kienu flimkien, u I-attrici
setghet tingeda bil-vettura dagskemm seta’ jingeda biha I-konvenut,
il-konvenut ma kien gieghed jiehu ebda vantagg li ma Kinitx tiehu
wkoll [-attri¢i. Il-konvenut kiseb |-uzu hu wahdu tal-vettura wara li
nfirdu [|-partijiet mill-2009 'l hawn, u I-vettura beda jingeda biha
wahdu fl-istat li kienet fl-2009. Huwa xierag ghalhekk i fil-likwid-
azzjoni tal-hlas li ghandu jsir lill-attrici jitgies il-fatt li din setghet
tingeda bil-vettura bejn 1-2003 meta nxtrat u 1-2009 meta nfirdu |-
partijiet, u li I-konvenut seta’ jingeda biha wahdu fl-istat li fih kienet fl-

20009.

Safejn irid li I-valur tal-vettura jitgies dak li kien fl-2009, l-aggravju

ghandu ghalhekk jintlaga’.

Meta tqis i I-vettura fl-2003 inxtrat bil-prezz ta’ disat elef lira ta’ Malta
(Lm9,000) huwa xieraq u ragonevoli li jitgies li sal-2009 kienet tilfet
nofs il-valur taghha u giet tiswa' erbat elef u hames mitt lira
(Lm4,500), u sehem il-partijiet jigi elfejn, mitejn u hamsin lira
(Lm2,250), jew hamest elef, mitejn u wiehed u erbghin euro (€5,241)

kull wiehed u wahda.

Is-somma ta’ ghaxart elef, sitt mija u euro u tmintax-il ¢entezmu
(€10,601.18) likwidata mill-ewwel qorti ghalhekk ghandha tonqos

b’hamest elef, mitejn u wiehed u erbghin euro (€5,241) biex jifdal

bilan¢ favur I|-attri¢i ta’ hamest elef, tliet mija u sittin euro u tmintax-il

¢entezmu (€5,360.18).

ll-qorti ghalhekk tirriforma s-sentenza appellata: tikkonfermaha fejn
¢cahdet l-ec¢ezzjoni ta’ preskrizzjoni u fejn qalet li I-konvenut hu
debitur tal-attri¢ci u thassarha fejn illikwidat il-kreditu fis-somma ta’
ghaxart elef, sitt mija u euro u tmintax-il ¢centezmu (€10,601.18) u
kkundannat lill-konvenut ihallas dik is-somma lill-attri¢i, u, minflok,
tillikwida |-kreditu tal-attri¢i fis-somma ta’ hamest elef, tliet mija u
sittin euro u tmintax-il ¢entezmu (€5,360.18) u tikkundanna lill-
konvenut ihallas lill-attrici dik is-somma flimkien mal-imghax relattiv

kif ordnat fis-sentenza appellata.

L-ispejjez tal-ewwel grad jibqghu kif decizi mill-ewwel qorti. L-
ispejjez tal-appell, billi fil-fehma tal-qorti I-aggravji kienu fil-bic¢a I-
kbira fiergha u ghalhekk il-konvenut ghandu jhallas l-ispejjez relattivi,
jingasmu hekk: sehem minn erbgha (74) thallsu I-attri¢i u tliet ishma

minn erbgha (%) jhallashom il-konvenut.

